ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՐՏԻ 9-Ի N 172 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	04.04.2023թ.

	
	01/2-1/6351-2023

	Ս.թ. մարտի 22-ի Ձեր թիվ 01/3-2/16639-2023 գրությամբ ներկայացված` «Հայաստանի Հանրապետության կառավարության 2001 թվականի մարտի 9-ի թիվ 172 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն։

	2. Հայաստանի Հանրապետության էկոնոմիկայի նախարարություն
	28.03.2023թ.

	
	01/5187-2023

	Ի պատասխան Ձեր՝ սույն թվականի մարտի 22-ի N 01/3-2/16639-2023 գրության՝ ՀՀ էկոնոմիկայի նախարարությունը հայտնում է, որ ուսումնասիրել է Հայաստանի Հանրապետության կառավարության 2001 թվականի մարտի 9-ի N 172 որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագիծը, և վերջինիս վերաբերյալ ընդհանուր առմամբ առաջարկություններ և դիտողություններ չկան։
Միաժամանակ, հաշվի առնելով վերջին շրջանում արտահանման և ներմուծման ծավալների աճող բնույթը, առաջարկում ենք իրականացվող օրենսդրական փոփոխությունների համատեքստում դիտարկել նաև մաքսային մարմինների (այդ թվում՝ մաքսատների) համար մաքսային գործառնությունների կատարման շուրջօրյա գրաֆիկի սահմանումը, ինչը հնարավորություն կընձեռի տնտեսավարող սուբյեկտներին խուսափել հնարավոր խնդիրներից (օրինակ՝ փոխադրումների պարապուրդի համար վճարներ) և ժամանակին կատարել մաքսային ձևակերպումների հետ կապված գործողությունները։
	Ընդունվել է ի գիտություն: 







Նշված առաջարկը չի հանդիսանում Հայաստանի Հանրապետության կառավարության 2001 թվականի մարտի 9-ի N 172 որոշման կարգավորման առարկա: Միաժամանակ, համապատասխան կարգավորումները սահմանված են Հայաստանի Հանրապետության պետական եկամուտների կոմիտեի նախագահի համապատասխան հրամանով:

	3. Հայաստանի Հանրապետության սննդամթերքի անվտանգության տեսչական մարմին
	10.04.2023թ.

	
	/06.1/4540-2023

	Հայտնում ենք, որ Հայաստանի Հանրապետության կառավարության 2001 թվականի մարտի 9-ի N 172 որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան։
       Միաժամանակ հայտնում ենք, որ Սննդամթերքի անվտանգության տեսչական մարմնի (այսուհետ Տեսչական մարմին) կողմից սահմանված վայրերից և աշխատանքային ժամերից դուրս գործառույթների իրականացումը պայմանավորված է հետևյալ իրավական հիմնավորումներով․
         Սննդամթերքի անվտանգության պետական վերահսկողության մասին օրենքի 2-րդ հոդվածի 1-ին մասի 3-րդ կետի համաձայն՝ սահմանային պետական վերահսկողությունը` վերահսկող լիազոր մարմնի Սննդամթերքի անվտանգության տեսչական մարմին կողմից, իսկ Հայաստանի Հանրապետության պետական սահմանի անցման կետերում մաքսային մարմինների կողմից ․․․ վերահսկողական միջոցառումների համալիր, իսկ անհամապատասխանության դեպքում` կանխելուն ուղղված վերահսկողական միջոցառումների համալիր է։
     Սննդամթերքի անվտանգության պետական վերահսկողության մասին օրենքի 13-րդ հոդվածի 1-ին մասի համաձայն՝ սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական հսկման ենթակա ապրանքների, ինչպես նաև պեստիցիդների և ագրոքիմիկատների ներմուծման կամ արտահանման կամ վերաարտահանման կամ տարանցիկ փոխադրման գործընթացներում պետական վերահսկողությունն իրականացնում է Տեսչական մարմինն իր կազմում գործող տարածքային ստորաբաժանումների միջոցով:
       Հայաստանի Հանրապետության կառավարության 2010 թվականի հոկտեմբերի 21-ին N 1442-Ն որոշման համաձայն՝ Հայաստանի Հանրապետությունից արտահանվող Տեսչական մարմնի ենթահսկման բեռների նկատմամբ ողջ սահմանային պետական վերահսկողությունն իրականացնում է Տեսչական մարմինը, իսկ Հայաստանի Հանրապետություն ներմուծվող Սննդամթերքի անվտանգության տեսչական մարմնի ենթահսկման բեռների նկատմամբ փաստաթղթային ուսումնասիրության, փաստաթղթային ստուգման, ակնադիտական զննման կամ ակնադիտական հետազոտման (բեռների նույնականացման) միջոցով սահմանային պետական վերահսկողությունն իրականացնում է մաքսային մարմինը, իսկ բեռի ֆիզիկական զննման, նմուշառման, թույլատվական փաստաթղթերի տրամադրման գործընթացներն իրականացնում է Տեսչական մարմինը։
	Ընդունվել է ի գիտություն: 




	4. Հայաստանի Հանրապետության արդարադատության նախարարություն
	28.04.2023թ.

	
	/27.2/21387-2023

	1. «Հայաստանի Հանրապետության կառավարության 2001 թվականի մարտի 9-ի N 172 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2001 թվականի մարտի 9-ի N 172 որոշման (այսուհետ՝ Որոշում) նախաբանում որպես լիազորող նորմ նախատեսել «Մաքսային կարգավորման մասին» օրենքի 218-րդ հոդվածի 5-րդ մասը, որի համաձայն՝ հայտարարատուի խնդրանքով և վերջինիս հաշվին ապրանքների նկատմամբ մաքսային գործառնություններ կատարող մաքսային մարմինը Կառավարության սահմանած կարգով մաքսային գործառնությունները կարող է իրականացնել այլ վայրում և մաքսային մարմնի աշխատանքային ժամերից դուրս, մինչդեռ գործող Որոշման վերնագրի համաձայն՝ հիշյալ Որոշմամբ հաստատվում է՝ ներմուծման և արտահանման ժամանակ ներգրավված մարմինների՝ իրենց գործունեության վայրերից և աշխատանքային ժամերից դուրս ծառայությունների մատուցման կարգը, իսկ Որոշման 1-ին կետի 2-րդ ենթակետով՝ արտահանման և ներմուծման ժամանակ սահմանված վայրերից և աշխատանքային ժամերից դուրս Հայաստանի Հանրապետության սննդամթերքի անվտանգության տեսչական մարմնի կողմից գործառույթների իրականացման կարգը: Այս առումով հարկ ենք համարում անդրադառնալ հետևյալ իրավակարգավորումներին: Այսպես.
ՀՀ Սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 37-րդ հոդվածի 3-րդ մասի պահանջների համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):
Վերոգրյալից ակնհայտ է դառնում, որ «Մաքսային կարգավորման մասին» օրենքի 218-րդ հոդվածի 5-րդ մասով նախատեսված լիազորող նորմը վերաբերում է միայն Մաքսային մարմնին, ուստի հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, անհրաժեշտ է խմբագրել նաև Որոշման վերնագիրը, ինչպես նաև ուժը կորցրած ճանաչել Որոշման 1-ին կետի 2-րդ ենթակետը կամ լրացնել այն լիազորող նորմը, որը կլիազորի ՀՀ կառավարությանը սահմանել  արտահանման և ներմուծման ժամանակ սահմանված վայրերից և աշխատանքային ժամերից դուրս ՀՀ սննդամթերքի անվտանգության տեսչական մարմնի կողմից գործառույթների իրականացման կարգը: 
2. Նախագծի 1-ին կետի 5-րդ ենթակետով լրացվող 4.1-ին և 4.2-րդ կետերի տեքստից բաժանող փակագծերն անհրաժեշտ է փոխարինել միջակետերով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:
	Ընդունվել է ի գիտություն:
Համապատասխան լիազորող օրենսդրական նորմի վերաբերյալ հարցում է ուղարկվել Հայաստանի Հանրապետության սննդամթերքի
անվտանգության տեսչական մարմին, որի պատասխանը ներկայացված է ամփոփաթերթի 3-րդ կետում: Միաժամանակ նշված տեսչական մարմնից աշխատանքային կարգով ստացվել է տեղեկատվություն այն մասին, որ աշխատանքներ են տարվում խնդրո առարկա լիազորող օրենսդրական նորմի մշակման գծով: Միաժամանակ, նախագծով «Մաքսային կարգավորման մասին» ՀՕ-353-Ն օրենքի կիրարկման շրջանակներում նախատեսվում է Հայաստանի Հանրապետության կառավարության 2001 թվականի մարտի 9-ի N 172 որոշման համապատասխանեցում նշված օրենքին, ինչով էլ պայմանավորված` որոշման այլ դրույթներում փոփոխություններ չեն կատարվել: 

Ընդունվել է: Կատարվել են համապատասխան փոփոխություններ:




